ᑐᕌᒐᕆᔭᖓ ᐱᓕᕆᐊᒧᑦ ᓴᖅᑭᑎᑦᑎᖃᑎᒌᓪᓗᓂ ᖃᐅᔨᒪᓂᐅᔪᓂᑦ ᐱᔾᔪᑎᖃᖅᑐᓂᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐊᑦᑐᐊᓂᓕᓐᓄᑦ ᖁᕝᕙᕆᐊᖅᓯᒪᔪᓄᑦ ᐅᒥᐊᕐᔪᖅᑕᖃᖃᑦᑕᕐᓂᖓ ᐃᓄᐃᑦ ᓄᓇᖓᓂᑦ. ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑐᑦ ᐃᓄᐃᑦ ᓄᓇᖓᓐᓂ ᐃᒪᐃᓐᓇᐅᑎᓪᓗᒍ 2024−ᒥ. ᓄᓇᓕᒻᒦᑦᑐᓄᑦ ᐊᒻᒪ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᖃᐅᔨᓴᕐᓂᐅᔪᑦ ᐃᖅᑲᖓᓂ ᐊᒻᒪ ᐃᒪᖓᓂ ᒥᑭᔫᑎᕋᓛᓂᑦ ᐊᐅᑦᑕᔫᓂᑦ ᖃᐅᔨᓴᕐᓂᖃᓚᐅᖅᑐᑦ ᐊᕐᕕᐊᓂᑦ ᐊᒻᒪ ᒥᑦᑎᒪᑕᓕᒃ. ᖃᓪᓗᓈᑦ ᓄᓇᖓᓃᖔᖅᓯᒪᔪᑦ ᖃᐅᔨᓴᖅᑏᑦ ᖃᐅᔨᓴᕐᓂᖃᓚᐅᕐᒥᔪᑦ ᐊᔾᔨᐸᓗᖏᓐᓂ ᖃᐅᔨᓴᕐᓂᐅᔪᓂᑦ ᐅᒥᐊᕐᔪᐊᒦᑦᑐᑎ ᐃᖏᕋᓪᓗᑎ ᐃᓄᐃᑦ ᓄᓇᖓᑎᒍᑦ ᐃᒪᐃᓐᓇᐅᑎᓪᓗᒍ 2024−ᒥ. ᐅᒥᐊᕐᔪᐊᒥ, ᖃᐅᔨᓴᓚᐅᕐᒥᔭᕗᑦ ᐃᒪᖓᓂ ᐊᕙᑎᖓᓄᑦ DNA ᖃᐅᔨᓴᐃᓂᕐᒥᑦ ᐊᒻᒪ ᖃᐅᔨᓴᕐᓂᖃᖅᑐᑎᑦ ᐃᒪᐅᑉ ᑭᓪᓕᖓᓂ ᒥᑭᔫᑎᑦ ᐊᐅᑦᑕᔪᓃᑦ ᓴᓂᕐᓂᑦ. ᒥᑦᑎᒪᑕᓕᒻᒥ, ᐅᒥᐊᕐᔪᐊᑦ ᐊᑖᖏᑦ ᖃᐅᔨᓴᖅᑕᐅᓚᐅᖅᑐᑦ ᐱᕕᔅᓴᐅᔪᓐᓇᕐᓂᖓᓂ ᐊᑐᖅᑐᑎ ᒥᑭᔪᒥᑦ ᐅᖓᓯᑦᑐᒥᑦ ᐊᐅᓚᑕᐅᔪᒥᑦ ᐃᖏᕋᔾᔪᑎᒥᑦ (ROV) ᓇᓗᓇᐃᕐᓗᒋᑦ ᐱᑕᖃᕈᓐᓇᖅᑐᓂ ᐊᑖᖏᓐᓂ ᑲᑎᖅᓱᐸᓪᓕᐊᔪᓂᑦ. ᐊᓯᒃᑲᓐᓂᖓᓂ ᐊᑕᖐᔪᓂᑦ ᖃᐅᔨᓴᓂᕐᒧᑦ ᐸᕐᓇᐃᓯᒪᔪᒍᑦ ᐃᒪᐃᓐᓇᐅᓕᖅᑎᓪᓗᒍ 2025−ᒥ, ᐱᖃᓯᐅᑎᓪᓗᑎ ᐊᔾᔨᓴᐃᓐᓇᖏᑦ ᐱᓕᕆᔭᐅᔪᑦ ᐊᕐᕌᒎᖃᑦᑕᖅᓯᒪᔪᓂᑦ.

ᖃᓄᐃᓐᓂᕆᒋᐊᓐᖓᖅᑕᖏᑦ ᓇᓗᓇᐃᖅᓯᔪᑦ ᖁᕝᕙᓯᓐᓂᓴᐅᓪᓗᑎ ᒥᑭᔫᑎᕋᓛᑦ ᐊᐅᑦᑕᔫᑦ ᐃᒪᕐᒥ ᖃᐅᔨᓴᕋᔅᓴᓂᑦ ᒥᑦᑎᒪᑕᓕᒻᒥ ᓴᓂᐊᓂ ᐊᔾᔨᒋᑎᓐᖑᐊᖅᑐᒍ ᐊᕐᕕᐊᓂᑦ, ᓇᓕᒧᓐᓂᖃᖅᑐᑦ ᖁᕝᕙᓯᓐᓂᖅᓴᓂ ᐅᒥᐊᕐᔪᐊᖅᑕᖃᖃᑦᑕᕐᓂᖓᓄᑦ ᖃᓂᒋᔭᖓᓂ ᒥᑦᑎᒪᑕᓕᒃ, ᐊᑕᖏᓕᒫᕋᓗᐊᖅᑐᒍ ᑲᑎᑦᑐᒋᑦ ᐊᖏᓂᖓ ᒥᑭᔫᑎᕋᓛᑦ ᐊᐅᑦᑕᔫᑦ ᑕᒪᒃᑭᓐᓂ ᓄᓇᓖᓐᓂᒃ ᐊᑦᑎᑦᑑᔪᑦ. ᒥᑭᔫᑎᑦ ᐊᐅᑦᑕᔪᓃᑦ ᓴᓂᕐᓂᑦ (ᓲᕐᓗ ᐃᒋᑕᐅᓯᒪᔪᑦ) ᐅᑭᐅᑕᖅᑐᒥ ᐊᑦᑎᑦᑐᖅ, ᐊᑐᖃᑦᑕᖅᑐᓄᑦ/ᓂᐅᕕᖃᑦᑕᖅᑐᓄᑦ ᐊᐅᑦᑕᔫᓂᑦ ᑭᒡᒐᖅᑐᐃᔪᑦ ᐊᖏᓂᖅᓴᓂᑦ ᐃᓱᒫᓘᑕᐅᔪᓂ ᓴᓂᐊᓂ ᐃᖃᓗᒐᓱᐊᓂᕐᒧᑦ/ᐅᒥᐊᕐᔪᐊᒃᑰᖅᑐᓂᑦ. ᖃᐅᔨᓴᐃᒋᐊᓐᖓᕐᓂᐅᔪᑦ ᓇᓗᓇᐃᖅᓯᔪᑦ ᐱᑕᖃᕈᓐᓇᖅᑐᑎ ᐊᑖᖏᓐᓂ ᑲᑎᖅᓱᐸᓪᓕᐊᔪᓂᑦ ᐃᓚᖏᓐᓂ ᐅᒥᐊᕐᔪᐊᓂᑦ, ᑭᓯᐊᓂ ᖃᐅᔨᓴᐃᓂᐅᔪᑦ ᑲᔪᓯᕙᓪᓕᐊᓂᖃᖅᑐᑦ. 

ᖃᐅᔨᓴᖅᑏᑦ ᐃᓚᒋᔭᐅᔪᑦ ᐱᒋᐊᖅᑎᑦᑎᓚᐅᖅᑐᑦ ᐱᓕᕆᐊᒥᑦ ᖃᓄᐃᓐᓂᕆᔭᖏᓐᓂ ᑲᑎᒪᓂᐅᔪᓂᑦ (ᓲᕐᓗ ᑲᓇᑕᒥ ᐃᓄᐃᑦ ᓄᓇᖓᓂᒃ ᔫᓇᐃᑕᑦ ᑭᖕᑕᒻ ᐅᑭᐅᕐᑕᖅᑐᕐᒥ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ ᐊᒻᒪ ᐅᑭᐅᖅᑕᖅᑐᕐᒥ ᓯᓚᓕᕆᔨᒃᑯᑦ ᐊᕐᕌᒍᑕᒪᑦ ᖃᐅᔨᓇᓱᐊᓂᕐᒧᑦ ᑲᑎᒪᓂᐅᓱᑦ) 2023−ᒥ ᐊᒻᒪ 2024−ᒥ. ᒪᒃᑯᑦᑐᓄ ᑐᑭᒧᐊᖅᑎᑕᐅᔪᓂᑦ ᑲᑎᒪᑎᑦᑎᓂᐊᕐᒥᔪᒍᑦ ᒥᑦᑎᒪᑕᓕᒻᒥ ᐱᒋᐊᕐᓂᖏᓐᓂ 2025. ᑲᑎᒪᓂᐅᔪᖅ ᐊᑐᖅᑕᐅᓂᐊᖅᑐᖅ ᓇᓗᓇᐃᖅᓯᒍᑎᒋᓗᒍ ᐊᒻᒪ ᑐᓂᔭᐅᓂᖏᓐᓄᑦ ᐱᓕᕆᐊᒧᑦ ᖃᐅᔨᔭᐅᔪᑦ ᒪᕐᕉᓐᓂᒃ ᐊᑐᖅᑕᐅᔫᓐᓂᒃ ᖃᐅᔨᒪᓂᐅᔪᓂᑦ ᑐᓂᓯᖃᑦᑕᐅᑎᓂᕐᒧᑦ. ᖃᓄᐃᓐᓂᕆᔭᖏᑦ ᑐᓂᔭᐅᓂᐊᖅᑐᑦ ᓄᓇᓕᓐᓄᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᓄᑦ (ᓲᕐᓗ ᐃᓄᐃᑦ ᓯᓚᕐᔪᐊᒥ ᐅᑭᐅᑕᖅᑐᒥᐅᖑᖃᑎᒌᑦ ᑲᓇᑕᒥ) ᑐᑭᓯᓚᖅᓯᑎᑕᐅᓯᒪᔪᒃᑯᑦ ᐅᓂᒃᑳᓂᑦ.
